
NA’ATEWAME 
 
Ju Alfabetizacion Mediatica e Informacional (AMI), juka UNESCO’ta teuwa’apo ámani a 
bo’ojoria si’ime junumpo amam bea jume paisim UNESCO’po emo ju’ujume jiba 
na’anamcha ham bíksimne into ham máksimne ta teuwa, into si’imem ama naikiaka’i, into 
junuem bea yoemiata  jabwasakane, yumaisi ham lu’uturia ham matklataka’i, jaisa jume 
jiawai’ta, joame yéka’ame ama ham naikiane, juka jiawa’i tekilta, nau ham 
tekipanoane’epo ámani, juka si’ime tekil étejobawamta, enchim ama naikiane. 
 
I’am inime taewaimpo juka si’ime teknolgiata mékka a weyepo ámani, juka ba’atorata 
útteata mákne, jáksa’apo amam juní’i, inim jiápsa’awapo into a juka etejoi’ta, chea yumaisi 
juka ba’atorata, tu’a tui lu’uturia’ta a jípu’unepo ámani, into ham jaajambae’u jajamne ju 
puepplo yeomia, juka alejandria’po lu’uturia nau échawaka bétana, katim kolokio yáwak 
bweusi si’ika ju etejo’i inia bétana, Alfabetizacion Informacional, junumpo amam bea ketum 
aek emo majtasa’akanme iním jiápsa’awpo ámani. Into iní’i yeu si’ika hum país egipto’po, 
noviembre metta ama bátaniku 2005po. Iní’i jiosia lu’uturia tobókta’awakame juka AMI, tu’a 
násuk a échak, bimwa wasuktiapo aek temaeka, majtasakawa’apo ámani, into bem 
yumabae’u, into hili obiachisi yu’uma bétchi’ibo. Into útteata ham jo’oria jume uusim jubwa 
yo’otume májtame bea watenmak, bem wata’u into jajambae’u, juka puepplo yoemia into 
familiammake, tu’ík tu’u lu’uturia’ta jajambaeka’i. 
 
Junumpo ama bea a teuwa, jíte’epo juka jiawaita jíkjíkka’ame, into IFT útteata jo’simne juka 
Afabetizacion Mediatica e informacional (AMI)joa’u bénmelam into túktui batoim 
jábwa’asakne, junuka jiawai tekil’ta jíkkaajineme, into ama emo nanaikiane, into junuem 
bea jume ham mamajtamme’u achaiwaim, into jume hili uusinmewi, tu’i nokim, into jaisa 
aek tekipanoane’u into aek emo temaene’u, bea teuwa’ane bem ame’u wetuawa bétana 
 
¡kéma tekipanoa, iní’i we’eme emo bétchi’ibo yá’ari. 


